
ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᒪᓕᒐᕐᓂᐊᕐᕕᖕᒥ ᐱᔨᑦᓯᕋᐃᔨᓄᑦ ᐱᖁᔭᕐᒥᒃ 
(ᐊᖏᕈᑕᐅᔪᖅ ᓅᕙᐃᕝᕙ 03, 1999) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᑎᓪᓗᒍ ᐊᒻᒪᓗ ᐊᖏᖅᑕᐅᑎᓪᓗᒍ ᒪᓕᒐᓕᐅᕐᕕᖕᒥ 
ᑲᑎᒪᔨᓄᑦ, ᒪᓕᒐᓕᐅᖅᐳᖅ ᐆᒥᖓ: 
 
1. ᒪᓕᒐᕐᓂᐊᕐᕕᖕᒥ ᐱᔨᑦᓯᕋᐃᔨᓄᑦ ᐱᖁᔭᖅ ᐋᖅᑭᒋᐊᖅᑎᑕᐅᕗᖅ ᑖᔅᓱᒨᓇ ᒪᓕᒐᑎᒍᑦ. 
 
2. ᑐᑭᖓ “ᑲᑎᒪᔩᑦ” ᑎᑎᕋᖅᓯᒪᔫᑉ ᐃᓚᖓᓃᑦᑐᖅ 1-ᒥᑦ ᐱᑕᖃᕈᓐᓃᖅᑎᑕᐅᔪᖅ ᐊᒻᒪᓗ 
ᐃᓇᖏᕈᑎᑖᖅᑎᑕᐅᓪᓗᓂ ᐆᒥᖓ: 
 
“ᑲᑎᒪᔩᑦ” ᑐᑭᖃᖅᐳᖅ ᒪᓕᒐᕐᓂᐊᕐᕕᖕᒥ ᐱᔨᑦᓯᕋᐃᔨᓄᑦ ᑲᑎᒪᔩᑦ ᓄᓇᕗᒻᒥᑦ ᓴᖅᑭᑕᐅᓪᓗᑎᒃ 
ᑎᑎᕋᖅᓯᒪᔫᑉ ᐃᓚᖓᓃᑦᑐᒧᑦ 3(1); (Board) 
 
3. ᑎᑎᕋᖅᓯᒪᔫᑉ ᐃᓚᖓ 3 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ: 
 
ᒪᓕᒐᕐᓂᐊᕐᕕᖕᒥ ᐱᔨᑦᓯᕋᐃᔨᓄᑦ ᑲᑎᒪᔩᑦ 
3. (1) ᑎᒥᐅᔪᑦ ᑕᐃᔭᐅᔪᑦ ᒪᓕᒐᕐᓂᐊᕐᕕᖕᒥ ᐱᔨᑦᓯᕋᐃᔨᓄᑦ ᑲᑎᒪᔩᑦ ᓄᓇᕗᒻᒥᑦ 
ᓴᖅᑭᑕᐅᕗᖅ. 
 
ᑎᒃᑯᐊᖅᑕᐅᔪᑦ ᑲᑎᒪᔨᒃᓴᓄᑦ 
 (2) ᑕᒪᕐᒥᒃ ᑲᑎᒪᔩᑦ ᑎᒃᑯᐊᖅᑕᐅᓂᐊᖅᐳᑦ ᒥᓂᔅᑕᒧᑦ. 
 
ᐋᖅᑭᒃᓯᒪᓂᕆᓂᐊᖅᑕᖏᑦ ᑲᑎᒪᔩᑦ 

(3) ᐱᔾᔪᑕᐅᓂᖓ ᑎᑎᕋᖅᓯᒪᔫᑉ ᐃᓚᖓᓃᑦᑐᖅ (4), ᑲᑎᒪᔩᑦ ᐊᖅᑭᒃᓯᒪᓂᖃᕐᓂᐊᖅᐳᑦ 
ᐃᒪᓐᓇ 

(ᐃ) ᐊᑕᐅᓯᖅ ᒪᓕᒐᓕᕆᓂᕐᒧᑦ ᐃᑲᔪᖅᑎ ᑲᑎᒪᔨᒃᓴᖑᖅᑎᑕᐅᓪᓗᓂ 
ᒪᓕᒐᓕᕆᔨᓄᑦ ᑲᑐᔾᔨᖃᑎᒌᓂᒃ ᓄᓇᕗᒻᒥ ᐊᖓᔪᖅᑳᖓᓐᓄᑦ; 

(ᐱ) ᐊᑕᐅᓯᖅ ᐃᖅᑲᓇᐃᔭᖅᑎ ᐃᖅᑲᖅᑐᐃᕕᓕᕆᔨᒃᑯᓐᓂᑦ;  
(ᑎ) ᐊᑐᓂ ᓄᓇᓂᒃ ᐊᕕᒃᑐᖅᓯᒪᔪᓂᑦ, ᐊᑕᐅᓯᖅ ᐃᓄᒃ 

ᑲᑎᒪᔨᒃᓴᙳᖅᑎᑕᐅᔪᖅ ᓄᓇᓂᒃ ᐊᕕᒃᑐᖅᓯᒪᔪᓂᒃ ᑲᑎᒪᔨᕋᓛᖏᓐᓂᒃ 
ᐅᕝᕙᓘᓐᓃᑦ ᓄᓇᓂᒃ ᐊᕕᒃᑐᖅᓯᒪᔪᓂᒃ ᑲᑎᒪᔨᕋᓛᑕᖃᙱᑉᐸᑦ, ᐊᑕᐅᓯᖅ 
ᐃᓄᒃ ᑭᒡᒐᖅᑐᐃᓗᓂ ᓄᓇᒧᑦ ᐊᕕᒃᓯᒪᔪᒧᑦ. 

 
ᐃᓚᒃᑲᓐᓂᕆᔭᐅᔪᑦ ᑲᑎᒪᔨᓄᑦ 
 (4) ᒥᓂᔅᑕ ᐱᔪᓐᓇᖅᐳᖅ, ᑲᙳᓇᖅᑐᓕᕆᙱᓪᓗᓂ, ᑎᒃᑯᐊᖅᓯᔪᓐᓇᖅᐳᖅ ᒪᕐᕉᖕᓂᒃ 
ᑎᑭᓪᓗᒍ ᐃᓚᒃᑲᓐᓂᕆᔭᐅᓂᐊᖅᑐᓂᒃ ᑲᑎᒪᔨᓄᑦ ᐃᓚᒋᔭᐅᙱᓪᓗᑎᒡᓗ ᒪᓕᒐᓕᕆᔩᑦ 
ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐃᓚᒋᔭᐅᙱᓪᓗᑎᒃ ᒐᕙᒪᒃᑯᓐᓂᑦ ᐱᔨᑦᑎᕋᕐᕕᒋᔭᖏᓐᓂᒃ. 

ᑎᒃᑯᐊᖅᑕᐅᓂᖏᑦ ᑲᑎᒪᔨᒃᓴᙳᖅᑎᑕᐅᓯᒪᙱᓪᓗᑎᒃ 
 (5) ᐃᒪᐃᑉᐸᑦ ᐃᓄᒃ ᓴᙱᓂᖃᖅᑎᑕᐅᒃᐸᑦ ᑲᑎᒪᔨᒃᓴᙳᖅᑎᑦᑎᔪᓐᓇᕐᓂᕐᒥᒃ ᒪᓕᒍᑎᒋᓗᒍ 
ᑎᑎᕋᖅᓯᒪᔫᑉ ᐃᓚᖓᓃᑦᑐᖅ (3) ᓴᙱᓂᖃᕈᑎᒥᓂᒃ ᐊᑐᖅᓯᔪᓐᓇᙱᑦᑐᖅ ᒥᓂᔅᑕᐅᔪᖅ 
ᐃᓱᒪᖃᓕᖅᐸᑦ ᖃᓄᐃᓕᐅᕈᑎᖃᖁᔨᑎᓪᓗᒍ, ᒥᓂᔅᑕᐅᔪᖅ ᑎᒃᑯᐊᖅᓯᔪᓐᓇᖅᐳᖅ 
  
ᑎᒃᑯᐊᖅᑕᐅᓂᖏᑦ ᖃᓄᑎᒋ ᐊᑯᓂᐅᑎᒋᔪᒥᒃ ᑲᑎᒪᔨᐅᓂᐊᕐᓂᖏᑦ 
 (6) ᑲᑎᒪᔩᑦ ᑎᒃᑯᐊᖅᑕᐅᓯᒪᕗᑦ ᐅᑭᐅᓄᑦ ᐱᖓᓱᓄᑦ ᑲᑎᒪᔨᐅᔪᓐᓇᕐᓗᑎᒃ 
ᓇᓗᓇᐃᖅᑕᐅᓯᒪᔪᒥᑦ ᑎᒃᑯᐊᖅᑕᐅᔪᓐᓇᐅᑎᖏᓐᓂᒃ. 
 
ᓄᖅᑲᖅᑎᑕᐅᓂᖓ ᑎᒃᑯᐊᖅᑕᐅᓯᒪᓂᖓ 
 (7) ᐊᓯᖏᓐᓂᒃ ᐊᒃᑐᖅᑕᐅᓯᒪᓂᖃᙱᓪᓗᓂ ᑎᑎᕋᖅᑕᐅᓯᒪᔫᑉ ᐃᓚᖓᓃᑦᑐᖅ (6), 
ᐃᒪᐃᑉᐸᑦ ᐃᓄᒃ ᑎᒃᑯᐊᖅᑕᐅᓯᒪᒃᐸᑦ ᑲᑎᒪᔨᓄᑦ ᑲᑎᒪᔨᒃᓴᙳᖅᑎᑕᐅᔪᕕᓂᐅᓪᓗᓂ ᓄᓇᓂᒃ 
ᐊᕕᒃᑐᖅᓯᒪᔪᓂᑦ ᑲᑎᒪᔨᕋᓛᖏᓐᓂᑦ ᐊᒻᒪᓗ ᑎᒃᑯᐊᖅᑕᐅᔪᕕᓂᐅᓪᓗᓂ ᑲᑐᔾᔨᖃᑎᒌᖑᔪᓂᒃ 
ᑖᒃᑯᓇᓂ ᑲᑎᒪᔨᕋᓛᖑᔪᓂᑦ ᑭᖑᓂᐊᒍᓪᓗ ᑲᑐᔾᔨᖃᑎᒌᖑᔪᑦ ᐱᑕᖃᕈᓃᖅᑎᑕᐅᔪᕕᓂᐅᓪᓗᑎᒃ, 
ᑎᒃᑯᐊᖅᑕᐅᔾᔪᑎᒋᓚᐅᖅᑕᖓ ᑲᑎᒪᔨᐅᓂᕐᒧᑦ ᓄᖅᑲᖅᑎᑕᐅᓇᔭᖅᑐᖅ. 
 
ᑎᑎᕋᖅᑎ 
 (8) ᐊᖓᔪᖅᑳᖅ ᑐᑭᒧᐊᖅᑎᑦᓯᔨ, ᒪᓕᖕᓂᖃᕐᓂᐊᖅᑐᖅ ᐃᖅᑲᓇᐃᔮᖓᓄᑦ 
ᖃᓄᐃᓕᐅᕈᑎᒋᒋᐊᖃᖅᑕᒥᓂᒃ, ᑎᑎᕋᖅᑎᒋᔭᐅᓗᓂ ᑲᑎᒪᔨᓄᑦ. 
 
4. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᐊᐃᐱᕆ 1, 2000. 


